
Inngangur 

Í Heiðarskóla hefur verið unnið ötullega að umhverfismálum síðastliðin misseri og sérstaklega 

síðan skólinn fékk sinn fyrsta Grænfána afhentan árið 2009, eða fyrir 14 árum síðan. Verkefnin 

og áherslur í umhverfismálum hafa tekið breytingum og misjafnt milli tímabila hvað leggja 

þarf mesta áherslu á. 

Sjálfbærnimenntun er mikilvægur grunnþáttur í aðalnámskránni. Kjarninn í 

sjálfbærnihugtakinu er að allir jarðarbúar þurfa að tileinka sér lífsstíl sem gerir okkur öllum 

kleift að lifa á jörðinni án þess að skemma fyrir okkur eða öðrum -  komandi kynslóðir þurfa 

líka að geta lifað góðu lífi hér.  

Í Heiðarskóla hefur útinám og hreyfing skipað mikilvægan sess í gegnum árin, enda erum við 

skóli í sveit með alla möguleika fyrir hendi til að stunda útivist. Lækurinn á skólalóðinni, áin 

í minna en 200 metra fjarlægð og fjöllin í kringum okkur eru alltaf til staðar. Í útivistinni 

kviknar skilningur um vistkerfi okkar og hvaða áhrif við getum haft á náttúruna. Í kaupbæti 

uppgötva nemendur sína eigin líkamlegu getu og sjálfsmyndin styrkist. Lykiláhersla er á að 

efla áhuga og væntumþykju fyrir nærumhverfi okkar til að geta þróað umhverfismeðvitund 

og ábyrgðarkennd fyrir náttúru almennt. Í Heiðarskóla nýtum við uppbrotsdaga til að dvelja 

í náttúrunni við leik og störf eins og t.d. á Degi íslenskrar náttúru, á umhverfisdaginn, Survivor 

daginn og Gróðursetningadaginn. Þess utan er farið í vor og haustferðir í náttúrunni á öllum 

stigum.  

Í skýrslunni er komið inn á hvernig unnið hefur verið að umhverfismennt í Heiðarskóla 

undanfarin tvö ár, hvernig umhverfisnefnd starfar og hvernig unnið er að verkefnum á hverju 

stigi. 

Umhverfisnefnd 

Í umhverfisnefnd Heiðarskóla er einn fulltrúi úr hverjum árgangi ásamt einum kennara af 

hverju stigi og skólastjóra. Ýmist er kosið fulltrúa úr hverjum árgangi innan árgangsins eða 

framboð hjá þeim sem vilja bjóða sig fram og kosið um þá. Við reynum að fá alla til að taka 

þátt allavega einu sinni yfir skólagönguna. Fundað er einu sinni í mánuði. 

Helstu ákvarðanir skólaáranna 2020-2023 voru: 

• Nýtt þema, vatnið og lýðheilsuþema 

• Matarvigtun 

• Nýjar flokkunartunnur og kennsla á þær.  

• Flokkun, endurvinnsla, endurnýting 

• Dagur íslenskrar náttúru 

• Dagur umhverfisins 

• Survivor dagurinn 

• Jól í skókassa 

• Gróðursetningardagur 

• Útinám 

Í umhverfisnefnd 2022-2023 sátu: 

Nemendur: Emilía, Reynir, Hafsteinn, Ísabella Rós, Þóra Kristín, Valgarður Orri, Maron 

Logi, Matthildur Svana, Aldís Tara, Lára og Berglind Ýr.  

Kennarar: Arna Kristín, Þórdís og Sigurður Hinrik. 

Skólastjóri: Sigríður Lára 

Fundargerðir má finna í viðaukum 1 – 6, markmiðasetningablað fyrir skólaárið 2022-2023 í 

viðauka 7 og dagatal grænfánaverkefnisins í viðauka 8. 

Mat á stöðu umhverfismála 

Á fyrsta fundi umhverfisnefndar er ákveðið hvaða þema yrði tekið fyrir það skólaárið. Á 

síðasta skólaári var þemað vatnið og á þessu lýðheilsuþema. Í framhaldinu voru matsblöð fyrir 

þemun fyllt út á hverju stigi fyrir sig. Þegar því er lokið eru niðurstöður ræddar á fundi með 

umhverfisnefndinni og aðgerðir til umbóta ræddar og settar í gang.  

Áætlun um aðgerðir og markmið                  

Í upphafi skólaárs þegar þemu hafa verið valin er gerð áætlun um aðgerðir og markmið byggð 

á matsblöðunum. Eftir greiningu á matsblöðunum kom í ljós að í skólanum okkar er margt 

gott í gangi er snýr að lýðheilsu. Í viðauka 7 má sjá dæmi um útfærslu á markmiðum og 

aðgerðum er varða lýðheilsuþemað.                                                                 

Eftirlit og endurmat 

Eftirliti var sinnt á umhverfisnefndarfundum. Þá var farið yfir markmið sem sett voru á 

síðustu fundum og rætt hvernig tókst til og hvað mætti gera betur ef eitthvað.  

Lýðheilsa er mjög mikilvæg í daglegu lífi fyrir alla og því finnst okkur nauðsynlegt að huga 

vel að lýðheilsu allt árið og alltaf í daglegu lífi. Við erum ánægð með hvernig okkur tókst að 

leggja aukna áherslu á einstaka þætti er snúa að lýðheilsu á núverandi skólaári. Við höldum 

áfram að brýna fyrir nemendum mikilvægi þessara þátta fyrir ánægju og vellíðan nemenda. 

Við höfum verið með fræðslu um svefn á hverju ári fyrir nemendur og sinnir lífsleiknikennari 

því hlutverki og það mun halda áfram. Einnig ætlum við halda áfram að bjóða upp á gróft 

brauð á morgnana. Gaman væri að þróa frekar að koma inn aukinni hreyfingu inn í 

skólastarfið sem myndi bætast ofan á sund og íþróttakennslu, einhverskonar hreyfistund.  

Námsefnisgerð og tenging við aðalnámskrá 

Á hverju skólaári opnum við grænfánavinnuna með þemaviku þar sem skólastarfið snýst í 

eina viku um að vinna að því þema sem umhverfisnefnd hefur valið fyrir skólaárið á öllum 

stigum, í öllum námsgreinum og öðru starfi eins og kostur er.  

Vatnið 2021-2022 

Vatnið var þemaverkefni skólaársins 2021-2022. Sökum samkomutakmarkana, veðurs og 

veikinda þurftum við að aðlaga starfið að ýmsum óvæntum uppákomum þennan veturinn. Í 

þemavinnunni unnu nemendur að fjölbreyttum verkefnum tengdum vatni eins og að skoða 

hringrás vatns, leita upplýsinga um hvaðan vatnið okkar kemur sem við notum í skólanum 

og heima, læra lög um vatnið, skoða líf í vatni og sjó og unnar ýmsar tilraunir með vatn. 

Verkefnin voru að mestu unnin á stigunum en þegar voraði þá var unnið um tíma í stöðvum 

úti. 

Einn af nágrönnum skólans setur upp myndavélar bæði við varpstaði fugla og í ánni sem 

rennur á skólalóðinni og gefur okkur leyfi til að fylgjast með streymi. Það gaf skólastarfinu 

mikið að fá að fylgjast með lífríkinu í beinni útsendingu. 

 

Lýðheilsa 2022-2023 

Lýðheilsa var valið þema skólaársins 2022-2023 af umhverfisnefnd skólaársins. Mikil umræða 

var í samfélaginu eftir heimsfaraldur um mikilvægi þess að hlúa að andlegri heilsu og því 

ákveðið að taka þemað fyrir. Þemavika ársins var skipulögð með það að markmiði að 

nemendur yrðu meðvitaðir um hvað veitir þeim gleði og lífsfyllingu. Áhersla var á virkni 

nemenda og leitað leiða til að hjálpa þeim að finna hvað þeir geta gert til að efla sig í því sem 

þeir hafa áhuga á. Á stöðvum kortlögðu þau t.d. hvað þeim finnst gaman að gera, á bókasafni 

gátu þau leitað að bókum um ýmis áhugamál, í íþróttum var áhersla á skemmtilega hópleiki 

og í heimilisfræði var eldað og bakað hollt og gott. Við fengum Spilavini til að koma og kenna 



7 
 

okkur ný spil og næringarfræðingur kom og fræddi okkur um mikilvægi heilsusamlegrar 

fæðu. 

Í vetur hefur hjúkrunarfræðingur haft aukna viðveru í skólanum og vinnur hún að 

lýðheilsumarkmiðum með öllum nemendum skólans bæði hvað varðar líkamlegt og andlegt 

heilbrigði. 

 

Fastir viðburðir 

Hefð hefur myndast fyrir ýmsum viðburðum tengdum Grænfánastarfinu í skólanum.  

Haustferðir  

Haustferðir eru farnar strax í skólabyrjun og dvelja nemendur þá úti allan daginn. Hefð er 

fyrir gönguferðum af ýmsu tagi og skógar- eða fjöruferðum. Hópefli er markmið þessara ferða 

og fara nemendur á unglingastigi t.a.m. í lengri hjóla- eða gönguferðir og gista eina nótt saman 

á meðan yngri nemendur fara í styttri ferðir. 

Dagur íslenskrar náttúru 

Dagur íslenskrar náttúru er uppbrotsdagur í Heiðarskóla og þá dveljum við úti í leik og námi 

allan skóladaginn. Skólaárið 2021-2022 var farið í Álfholtsskóg og skólaárið 2022-2023 var farið 

í Brynjudalsskóg. Markmið með þessum skógarferðum er að njóta náttúrunnar, borða góðan 

mat og leitast við að láta áhuga nemenda ráða för. Við tökum útieldunargræjurnar okkar með 

og fá nemendur að prufa að steikja brauð á priki sem vekur alltaf mikla lukku. 

Survivor 

Survivor er dagur sem umhverfisnefnd Heiðarskóla kom upphaflega með hugmyndina að. 

Tilgangurinn er að vinna að útinámi og fjölbreyttum verkefnum í samvinnu nemendahópa. 

Umhverfisnefndin fær hlutverk í skipulagningu dagsins og er nemendum skólans skipt upp í 

hópa þvert á stigin. Þau fá ákveðin verkefni s.s. að hanna búning, gera slagorð eða söng fyrir 

hópinn og leysa verkefni ársins. Skólaárið 2021-2022 var verkefnið að hanna eitthvað sem 

flýtur og skóláarið 2022-2023 er enn óákveðið enda dagurinn haldinn í lok skólaárs, eftir að 

þessi skýrsla er gerð. Hópurinn fer síðan á stöðvar þar sem kennarar hafa útbúið verkefni og 

fá stig eftir því hvernig hópnum gengur að vinna saman að laus verkefnisins. 

Útgangspunkturinn í stigagjöfinni er lykilhæfni Aðalnámskrár. 

Flokkun 

Flokkun úrgangs er alls staðar í skólanum, í öllum rýmum nemenda og starfsfólks. Í upphafi 

hvers skólaárs hafa fulltrúar umhverfisnefndar það hlutverk að upplýsa samnemendur um 

flokkun og ábyrgð nemenda í þeim málum. Í upphafi skólaársins 2021-2022 sáum við að við 

þyrftum að upplýsa betur um flokkunarmál og merkja flokkunartunnurnar okkar betur þar 

sem ekki voru allir að setja ruslið sitt í réttar tunnur. Skólaárið 2022-2023 var síðan breyting á 

flokkun þar sem bættust við flokkar fyrir textíl og gler auk þess sem pappír, plast og málma 

verður nú að flokka í sinn flokkinn hvert en ekki saman eins og áður. Því voru fengnar nýjar 

tunnur og þeim fjölgað víða um skólann og þær merktar vel og skilmerkilega til að enginn 

ruglist í flokkuninni.  

Dagur umhverfisins 

Í kringum dag umhverfisins er hefð fyrir því að nemendur og starfsfólk leggi sitt af mörkum 

til að fegra umhverfið. Annað hvert ár erum við í nágrenni skólans og annað hvert ár er farið 

í ferð þar sem þörf er á hreinsun. Skólaárið 2021-2022 héldum við stutta ráðstefnu í skólanum 

um umhverfismál þar sem fulltrúar í umhverfisnefnd kynntu fyrst ýmis umhverfismál og 

síðan kom Júlíana Ósk Hafberg og sagði frá verkefninu sínu þar sem hún gekk í sömu fötunum 

í eitt ár. Skólaárið 2022-2023 var farið í Hafnarskóg þar sem yngsta stigið var við leik á 

ströndinni og í skóginum og plokkaði á skólalóðinni eftir hádegi á meðan mið- og unglingastig 

gekk meðfram strandlengjunni og plokkaði. 

Jól í skókassa 

Þátttaka í jól í skókassa er að frumkvæði fulltrúa í umhverfisnefndinni. Við höfum ekki alltaf 

tekið þátt í verkefninu og t.a.m. var frekar haldið fjáröflunarbingó til að styrkja við nám barna 

í Úkraínu skólaárið 2021-2022. Á þessu skólaári óskuðu nemendur eftir því að taka aftur þátt 

í jól í skókassa verkefninu og gaf skólinn alls 8 kassa. 

Varðeldur 

Á hverju skólaári er varðeldur úti um miðjan vetur þar sem nemendur koma saman í upphafi 

dags og syngja eða hlusta á upplestur við varðeld í myrkrinu. Síðan er boðið upp á heitt 

súkkulaði og kex.  

Matarvigtun 

Tvisvar sinnum á hverju skólaári er svokölluð matarvigtunarvika þar sem allt sem ekki 

borðast af diskum er vigtað. Umhverfisnefndin ákveður með hvaða hætti vigtunin fer fram 

það árið, þ.e. hvort hvert stig er saman eða hver bekkur. Vigtunarvikan er sett upp sem keppni 

þar sem þeir sem leyfa minnstu fá að velja hvað er í hádegismatinn einn dag.  

Áður en farið er af stað er rætt um mikilvægi þess að fara vel með mat og rætt um leiðir til að 

vinna að því að leyfa sem minnstu af mat. Reynt er síðan að hafa matseðil beggja vikna að 

hausti og vori sem líkastan. 

Gróðursetningardagur 

Á vordögum er einn dagur þar sem allir nemendur taka þátt í gróðursetningarverkefnum af 

ýmsu tagi umhverfis skólann. Settar eru niður kartöflur og þær teknar upp að hausti. Sprotar 

eru settir í uppeldi og svo eru þau tré sem tilbúin eru færð í skógræktarreit við skólann.  

Allir nemendur fá tré að gjöf við skólaslit á hverju ári og eru hvött til að gróðursetja þar sem 

þau geta fylgst með trjánum sínum vaxa og dafna. 

 

Önnur verkefni 

Sjálfbærni  

Í unglingadeild var þema um sjálfbærni. Bókin, Verður heimurinn betri, sem tekin var saman 

að frumkvæði Þróunaráætlunar Sameinuðu þjóðanna, var notuð til hliðsjónar. Nemendur 

unnu í hópum þar sem umræður og samskipti voru stór hluti af námsmati. Nemendur unnu 

ýmis konar verkefni um sjálfbærni, lýðræði, jafnrétti og vel var farið í heimsmarkmiðin um 

sjálfbæra þróun.  Þemað tengist mjög vel fjórum grunnþáttum menntunar um sjálfbærni, 

lýðræði og mannréttindi, jafnrétti, heilbrigði og velferð. Hæfniviðmið sem unnið var eftir:  

Reynsluheimur: 

• sýnt fram á skilning á mikilvægi þess að bera virðingu fyrir sjálfum sér og öðrum, fyrir 

mannréttindum, félagslegu réttlæti, jöfnuði og helgi mannlegs lífs, 

• sýnt fram á skilning á eðli sjálfbærrar þróunar og þýðingu hennar fyrir umhverfi, 

samfélag og efnahagslíf, 

• gert sér grein fyrir nýtingu auðlinda og umhverfis og gildi verndunar hvors tveggja 

með hliðsjón af sjálfbærri þróun, 

• rökrætt mikilvæg hugtök, sem notuð eru um menningar- og samfélagsmálefni, 

Félagsheimur: 

- rökrætt stöðu sína sem þátttakandi í samfélaginu, réttindi, skyldur og gildismat, sýnt 

ábyrgð í samskiptum, umgengni og lífsháttum, m.a. með vísan til réttinda samkvæmt 

alþjóðasáttmálum, 

- ígrundað eigin getu til aðgerða og gert sér grein fyrir afleiðingum gerða sinna eða 

aðgerðaleysis. 

 

 

Líf í Hvalfjarðarsveit  

Á yngsta stigi var þemavika í mars þar sem unnið var að verkefninu Líf í Hvalfjarðarsveit. 

Unnið var eftir K-V-L skipulagi þar sem leitast var eftir hugmyndum og áhuga nemenda á 

efninu. Mikill áhugi var fyrir ýmsum sögum og sögnum úr sveitinni, furðudýrum og tilurð 

örnefna. Í verkefninu fengu börnin heimboð í stjórnsýsluhús þar sem þau fengu kynningu á 

sveitarstjórnamálum og fundarsköpum og fengu að æfa sig í að koma upp í pontu og leggja 

fram tillögur og stjórna atkvæðagreiðslu. Verkefninu lauk með sýningu í skólanum þar sem 

verkefni barnanna voru til sýnis fyrir foreldra og aðra nemendur. 

Að upplýsa og fá aðra með 

Endurvakning á umhverfisblaði 

Um árabil var gefið út umhverfisblaðið Heiðarsóley í Heiðarskóla þar sem áherslan var á að 

segja frá umhverfisverkefnum og miðla til nærsamfélagsins. Þar sem blaðið var gefið út á 

prenti þótti það ekki samræmast umhverfismarkmiðum skólans og var því hætt. Í ár ákvað 

nefndin að endurvekja blaðið á rafrænu formi og vonum við að haldið verði áfram með þetta 

skemmtilega verkefni. 

Umhverfisfulltrúi í heimsókn 

Í febrúar 2023 bauð umhverfisnefndin umhverfisfulltrúa Hvalfjarðarsveitar á fund 

nefndarinnar. Þar sagði umhverfisfulltrúi frá sínum störfum og nefndin ræddi um svæði 

norðan við skólann þar sem nemendur hafa undanfarin misseri gróðursett nokkurn fjölda trjáa 

og vilja að hugað verði að framtíðarskipulagi þess svæðis. Framundan eru framkvæmdir við 

íþróttahús skólans og ljóst að miklum jarðvegi verður mokað upp sem gæti nýst við að bæta 

skógræktarsvæðið. Nefndin vill auka nýtingu svæðiðsins til leikja og náms. 

Umhverfissáttmáli 

Í umhverfismennt í Heiðarskóla er unnið eftir leiðarljósinu: Gerður það sem er rétt fyrir 

umhverfið en ekki það sem er auðveldast. Markmið með umhverfissáttmálanum eru 4. Undir 

þetta skrifa nemendur með fingrafari sínu. Leiðarljósið var samþykkt af umhverfisnefnd fyrir 

nokkrum árum og það kynnt fyrir nemendum í upphafi skólaárs. 

• Við ætlum að hafa markvisst útinám 

• Við ætlum að spara orku 

• Draga úr neyslu 

• Halda áfram að fræða nemendur og starfsmenn um umhverfismál 

Sáttmálinn er aðgengilegur á heimasíðu skólans þar sem foreldrar og aðrir áhugasamir geta 

kynnt sér hann. Hann hangir einnig uppi á vegg fyrir nemendur og starfsfólk. 

Lokaorð 

Hér ber að líta skýrslu umhverfismála í Heiðarskóla skólaárin 2021-2023. Unnið hefur verið 

ötullega að umhverfismennt og umhverfismálum í skólanum á fjölbreyttan máta. Mörg 

verkefni sem umhverfisnefndir skólans hafa komið með tillögur að hafa fyrir löngu fests í sessi 

í skólanum og eru orðin ómetanlegur hluti af skólabragnum. Metnaður er þó fyrir því að vera 

með puttann á púlsinum hvað varðar umhverfismál og er umhverfisteymi starfsmanna eitt af 

fastateymum skólans þar sem ræddar eru áherslur í umhverfismálum og verkefni sem 

umhverfisnefnd vill leggja áherslu á undirbúin.  

Það er okkar von að skýrslan nái að draga fram mikilvægi þessa þáttar í skólanum og gera 

þeim fjölbreyttu verkefnum sem unnin eru góð skil. 

Fyrir hönd umhverfisnefndar og umhverfisteymis: 

Arna Kristín Sigurðardóttir, Sigurður Hinrik Tómasson og Þórdís Þórisdóttir, fulltrúar 

kennara í umhverfisteymi Heiðarskóla. 

Viðauki 1 

Umhverfisnefnd Heiðarskóla 

2. fundur 26. nóvember 2021 

Mættir: Róbert Logi, Gunnjóna, Ástrós Jóna, Haukur, Lóa, Oddur, Veronika, Arna Rún, 

Berglind Ýr, Sigríður Lára og Þórdís sem ritar fundargerð. 

• Það náðist að halda þemaviku um vatnið eftir nokkrar frestanir og með nokkuð 

breyttu sniði vegna sóttvarnatakmarkana. Sýningin sem átti að vera færðist á netið 

með kynningum frá hverju stigi. Ólík verkefni voru unnin á stigunum þar sem 

nemendur völdu verkefni og útfærðu að eigin vali, tilraunir og kynningar. 

Skemmtileg vika að mati nemenda. Haldið verður áfram með vatnsþema á 

skólaárinu. 

• Skólinn hefur oftast tekið þátt í verkefninu jól í skókassa fyrir utan á síðasta ári þar 

sem ákveðið var að senda pakka til barna í Perú. Pakkinn var ca. átta mánuði á 

leiðinni en komst á leiðarenda. Umræða hefur sprottið innan umhverfisteymis um 

hversu gott það er fyrir umhverfið að senda dót milli landa og hvort betra sé að 

standa að peningasöfnun til handa börnum í neyð. Umræður um að nemendur búi 

eitthvað til sem hægt er að selja s.s. kerti eða annað föndur. Ákveðið að halda bingó 

rafrænt en fresta fram yfir áramót. 

• Matarsóunarverkefni er verkefni desembermánaðar. Þá fer fram vigtun á 

matarafgöngum í matsal og vitundarvakning um áhrif matarsóunar á umhverfið. 

Talað um að 30% af mat sem framleiddur er í heiminum sé hent. Umræður um hvað 

nemendur geta gert til að hjálpa til við að nýta mat vel.  

• Í desembermánuði er mikið föndrað og umræða um að passa upp á að nýta það sem 

til er og endurnýta hluti við föndurgerðina. Umræða um hvað nemendur gera til að 

vernda umhverfið s.s. flokka, nýta vel, molta, plokka. 

 

Fundi slitið 13.25 

Þórdís Þórisdóttir 

Viðauki 2 

Umhverfisnefnd Heiðarskóla 

3. fundur 23. mars 2022 

 

Mættir: Róbert Logi, Gunnjóna, Ástrós Jóna, Haukur, Lóa, Oddur, Veronika, Arna Rún, Aldís 

Tara, Sigríður Lára, Helena, Sigríður Vilhjálmsdóttir og Þórdís sem ritar fundargerð. 

• Í gær var dagur vatnsins og við fórum yfir það hvað stigin gerðu af því tilefni. 

• Á síðasta fundi kom fram hugmynd að halda fjáröflun í stað þess að taka þátt í jól í 

skókassa. Í næstu viku 31. mars kl 18 verður Páska bingó til að safna fyrir börn í 

Úkraínu.  

• Seinni matarviktunarvika er framundan og líklega næst það fyrir páskafrí. 

• 25. apríl er dagur umhverfisins. Allskonar viðburðir hafa verið á þessum degi eins og 

fyrirlestrar, hreinsun stranda og skólalóðar. Kallað eftir hugmyndum að því hvað 

hægt er að gera. 

o Nýta gömul föt til að búa til ný 

o Hreinsa umhverfið 

• Viðburðir frammundan ræddir eins og Survivor. Umræða um að búið sé að taka 

ákvarðanir um hluti eins og hvort liðin eigi að vera ákveðnir litir eða dýr áður en 

farið er af stað í undirbúning til að ekki fari of mikill tími í að ákveða það í hópunum. 

• Rætt um stöðu á endurvinnslutunnum. Þarf að minna á hverjir eiga að tæma í 

ljósritunarherbergi og bókasafni (unglingarnir). 

• Umræða um föt, endurnýtingu á þeim og hvað þarf mikið vatn til að búa þau til. 

• Farfuglar farnir að koma og búið að setja upp myndir af þeim sem hafa sést. 

 

Fundi slitið 13.25 

Þórdís Þórisdóttir 

Viðauki 3 

Umhverfisnefnd Heiðarskóla 5. fundur 9. maí 2022 

Mættir: Róbert Logi, Gunnjóna, Ástrós Jóna, Haukur,  Lóa,  Oddur, Veronika, Arna Rún, 

Aldís Tara, Berglind Ýr, Sigríður Lára, Helena og Þórdís sem ritar fundargerð. 

• Farið yfir umhverfisdaginn sem var haldinn hátíðlegur í skólanum. Fengum 

fyrirlestur um fatasóun og mikilvægi þess að fara vel með föt. Á eftir voru unnin 

verkefni tengd fatasóun á stigum.  

• Survivor verður 19. maí og byrja hóparnir að hittast á föstudaginn 13. maí og aftur á 

mánudag 16. maí.  Unnið verður í aldursblönduðum hópum.  Ósk um að búið sé að 

ákveða lit og að nafn hópsins tengist skóginum. 

• Survovor dagurinn er sprottinn út frá hugmyndum umhverfisnefndar um að fá 

tækifæri til að vinna þrautir og verkefni úti í náttúrunni.  

• Gróðursetningardagurinn er 30. maí og verða þá sett niður tré og kartöflur. 

• Umræða um það sem þarf að laga á skólalóðinni.  

o Mikið rusl hefur fokið frá ruslatunnunni,  

o brotið lok á gámi,  

o grafa runna sem eru uppi við húsið dýpra í beðið, 

o laga stíga við lækinn sem fóru í vatnavöxtum í vetur,  

o laga kapal sem farið er að sjást í sem liggur uppi við sviðið,  

o það þarf að finna lausn á því að dót fari með læknum frá skólanum,  

o svolítið um að ávaxtahýði sé hent á skólalóðina,  

o umræða um svarta plastið á sparkvellinum (á að skipta því út?) og hvort hægt 

sé að setja op á sparkvöllinn í stað þess að þurfa að fara í gegnum mörkin, 

o Laga girðingar í kringum skólann, 

• Hrós til kynna á árshátíð sem fóru vel í gegnum það sem gert hefur verið í 

umhverfismennt á skólaárinu. 

• Söfnunarverkefni skólans fyrir Úkraínu skilaði 214.000 kr. 

Fundi slitið 13.25 

Þórdís Þórisdóttir 

Viðauki 4 

 

5. fundur umhverfisnefndar 

8. mars 2023 kl 12:50 

 

Mættir: Berglind Rán, Þóra Kristín, Tinna María, Maron, Valgarður, Hafsteinn, ÍSabella Rós, 

Emilía Ósk, Aldís, Lára, Sigríður Lára, Arna Kristín og Þórdís sem skrifar fundargerð. 

 

• Arnheiður Hjörleifsdóttir umhverfisfulltrúi Hvalfjarðarsveitar kemur á fund og segir 

frá því hvað hún gerir sem umhverfisfulltrúi. 

• Farið yfir síðustu fundargerð og rætt um hvernig til tókst með viðburði sem 

ákvarðaðir voru á þeim fundi. 

• Rætt um að gaman væri að finna eintök af Heiðarsóley, umhverfisblaði Heiðarskóla 

til að sýna nefndinni. 

• Á síðasta fundi var ákveðið að fá umhverfisfulltrúann í heimsókn til að skoða með 

okkur græn svæði í kringum skólann með framtíðarnotkunarmökuleika í huga. Rætt 

við hana um hvernig við sjáum fyrir okkur að nýta svæðið í framtíðinni. 

• Matarvigtunarvika í næstu viku. Borðum skipt eftir bekkjum og vigtað eftir 

hádegismat. 

• Dagur umhverfisins 25. apríl. Rætt um möguleika til fjöruhreinsunar í 

sveitarfélaginu. Munum hafa samband við landeigendur og skoða möguleika til að 

fara í fjöruna. 

 

Fundi slitið 13.25 

Þórdís Þórisdóttir 

Viðauki 5 

4. fundur umhverfisnefndar Heiðarskóla  

18. janúar 2023 kl 12:50  

  

  

Mættir: Emilía Ósk, Reynir Snær, Hafsteinn Hrafn, Ísabella Rós, Þóra Kristín, Valgarður Orri, 

Matthildur Svana, Lára, Berglind Ýr, Aldís Tar, Sigríður Lára, Arna Kristín og Siggi Tomm 

sem ritar fundargerð.   Maron er fjarverandi.  

 

Varðeldur og heitt súkkulaði þann 19. janúar n.k. Máni stjórnar fjöldasöng og áætlað að 

varðeldurinn hefjist kl. 8:30. 

Flokkun og sú breyting sem á sér stað í Heiðarskóla. Við fáum ár til að innleiða flokkunina. 

Lýðheilsa. Fáum næringafræðing (Gréta) frá F.V.A. Eftir að finna dagsetningu. 

Heiðarsóley ætlum að endurvekja blaðið. 

Græn svæði í kringum skólalóðina. Bjóða Arnheiði Hjörleifs til að sitja fund með 

umhverfisnefnd Heiðarskóla. 

  

Fundi slitið,  

Klukkan 13.13.  

Siggi Tomm. 

Viðauki 6 

1. Fundur umhverfisteymis Heiðarskóla 

7. september 2022 kl 14:00 

Mætt: Sigríður Lára, Sigurður Þ, Arna Kristín og Þórdís sem ritar fundargerð. 

 

 

• Dagur íslenskrar náttúru 16. september.  

o Koma í Brynjudal kl 9:00 

o Morgunmatur til kl: 9.20 

o Verkefni á stigum 9:20 – 12:00 

▪ Ávaxtastund hjá hverju stigi. 

▪ Ath með að grilla brauð. 

o Hádegisverður 12:00 

o Heimferð kl. 13:00 

SL skipuleggur rútur og passar að sæti séu fyrir starfsfólk. Athuga rútu með salerni. 

• Búið er að kjósa fulltrúa í umhverfisnefnd fyrir öll stig. Fundir verða á 

miðvikudögum 12:50 einu sinni í mánuði. 

• Næsti umhverfisnefndarfundur verður föstudaginn 9. sept. Kl 8:10 

o Ræða þarf verkefni umhverfisnefndar – vinna að grænfánaverkefni, fylgja 

eftir markmiðum, vinna að samfélagsverkefni, unglingar tæma 

endurvinnslutunnur, skipuleggja útinámsdaga, matarvigtun.  

o Velja þema - lagt til Lýðheilsa, átthagar og landslag til vara. 

• Taka þarf upp kartöflurnar. Stefnt er að því að taka upp á föstudaginn hjá yngsta 

stiginu ef það verður þurrt. Annars á þriðjudag í næstu viku. Miðstig velur tíma fyrir 

sig. 

Fundi slitið 14.35 

Þórdís Þórisdóttir 

Viðauki 7 

Markmiðssetning fyrir lýðheilsu, skólaárið 2022-2023                                                                                                

Markmið Aðgerðir Ábyrgir Efni/áhöl

d 

Tímarammi Mat 

1. Að matseðill í 

mötuneyti sé í 

samræmi við 

ráðleggingar 

lýðheilsustöðvar og 

manneldisráðs. 

a. Breyta hvítu 

brauði í gróft. 

 

 

b.Bjóða upp á  ávexti 

í morgunmat. 

Matráðar.  

 

September fram í maí. Hvítt brauð var tekið fljótlega 

út á haustönn og einungis 

boðið upp á gróft brauð. Nýir 

og spennandi ávextir voru í 

boði í morgunmat t.d. epli og 

hnetusmjör, vínber, döðlur 

og fl..   

2.Að hvetja nemendur 

til góðra svefnvenja og 

fræða nemendur um 

mikilvægi þess.  

a.Lífsleiknikennari 

sér um þennan þátt. 

Er með 

kennslustundir þar 

sem farið er vel yfir 

mikilvægi góðra 

svefnvenja og fræða 

nemendur.  

Lífsleiknikennari og 

umsjónarkennarar. 

 

 

September fram í maí. Lokið. Gekk vel.  

b.Þáttur um svefn 

þar sem 

svefnráðgjafi fer vel 

yfir góðar 

svefnvenjur og 

mikilvægi svefns.  

3.Að miðstig og 

unglingar fái 

greinargóða 

kynfræðslu ásamt 

fræðslu fyrir foreldra. 

a.Fá Siggu Dögg 

kynfræðing til að 

halda erindi fyrir 

nemendur og 

foreldra. 

 

b.Kennarar á 

unglingastigi ætla að 

taka sérstakt átak í 

kynfræðslu fyrir 

nemendur á 

unglingastigi.  

Skólastjóri sér um að 

bóka Siggu Dögg 

kynfræðing til að vera 

með erindi.  

Kennarar á 

unglingastigi sjá um 

auka fræðslu fyrir 

unglinga.  

 

 

Haustönn. a. Lokið.  

 

b. Unglingastig fékk fasta 

tíma í töflu í kynfræðslu á 

haustönn í 8 – 10 vikur. Það 

gekk mjög vel og nemendur 

voru áhugasamir.  

 

c.Lokið. Nokkur skipti yfir 

skólaárið og gekk vel.  

c.Hjúkrunarfræðing

ur skólans sér einnig 

um fræðslu fyrir 

nemendur 

4.Fræðsla um 

mikilvægi heilbrigðs 

lífstíls og hvað felst í 

honum / fræðsla um 

mataræði.  

a.Fá næringaráðgjafa 

til að koma inn með 

erindi fyrir öll stig.  

 

b.Kennarar leggja 

sérstaka áherslu á að 

ræða við nemendur 

um mikilvægi 

heilbrigðs lífstíls og 

hvað felst í honum.  

Skólastjóri sér um að 

bóka næringaráðgjafa.  

 

 

a.Næringarráðgjafi 

kemur á haustönn.  

 

 

b.Áhersla á mikilvægi 

heilbrigðs lífstíls  allt 

árið.  

a.Lokið.  

 

 

 

b.Enn í gangi og gengur vel.  

5.Hvað finnst okkur 

gaman/skemmtilegt að 

gera? Hvað lætur 

okkur líða vel.  

Þemavika þar sem 

áhersla var lögð á 

markmiðið.  

Kennarar og 

starfsmenn.  

 

 

Haustönn og 

umræður áfram allt 

skólaárið.  

Þemavikan gekk mjög vel og 

nemendur voru áhugasamir 

og vinnusamir í þáttum 

lýðheilsunnar. 

6. Áhersla lögð á að 

fræða börn um andlega 

líðan og vita hvert þau 

geta leitað ef eitthvað 

bjátar á.  

Hjúkrunarfræðingur 

og kennari í 

lífsleikni sjá um 

þennan þátt í 

fræðslu sinni og 

kennslu. 

Hjúkrunarfræðingur 

skólans og kennari í 

lífsleikni 

 Skólaárið. Lokið.  

7.Forvarnarfræðsla svo 

sem um sóttvarnir, 

slysavarnir, 

kynsjúkdóma, 

tannhirðu, einelti og 

vímuefni.   

Hjúkrunarfræðingur 

er með fasta fræðslu 

er varðar sóttvarnir, 

slysavarnir, 

kynsjúkdóma og 

tannhirðu. 

Lífsleiknikennari og 

kennarar sjá um 

eineltisfræðsluna og 

vímuefni.   

Hjúkrunarfræðingur 

og kennarar.  

  Lokið. Góð fræðsla á 

unglingastigi um 

rafrettureykingar á haustönn.  

Viðauki 8 

Dagatal grænfánaverkefnisins 

Ágúst September Október Nóvember Desember Janúar Febrúar Mars Apríl Maí Júní 

Umhverfisteymi 
fundar 

Umhverfisteymi 
fundar            
Kjósa í 

umhverfisnefnd 
Umhverfisteymi 

fundar 
Umhverfisteymi 

fundar 
Umhverfisteymi 

fundar 
Umhverfisteymi 

fundar 
Umhverfisteymi 

fundar 
Umhverfisteymi 

fundar 
Umhverfisteymi 

fundar 
Umhverfisteymi 

fundar 
Umhverfisteymi 

fundar 

 

Umhverfisnefnd 
fundar 

Umhverfisnefnd 
fundar 

Umhverfisnefnd 
fundar 

Umhverfisnefnd 
fundar 

Umhverfisnefnd 
fundar 

Umhverfisnefnd 
fundar 

Umhverfisnefnd 
fundar 

Umhverfisnefnd 
fundar 

Umhverfisnefnd 
fundar 

Umhverfisnefnd 
fundar 

 

Dagur íslenskrar 
náttúru. 
Plastlaus 

september  Matarvigtun    Matarvigtun 
Dagur 

umhverfisins Survivor  

 

Gátlistar fyrir 
þema ársins 

unnir á stigum Þemavika Jól í skókassa      Gróðursetningadagur  

Flokkun, 
endurvinnsla, 
endurnýting 

Flokkun, 
endurvinnsla, 
endurnýting 

Flokkun, 
endurvinnsla, 
endurnýting 

Flokkun, 
endurvinnsla, 
endurnýting 

Flokkun, 
endurvinnsla, 
endurnýting 

Flokkun, 
endurvinnsla, 
endurnýting 

Flokkun, 
endurvinnsla, 
endurnýting 

Flokkun, 
endurvinnsla, 
endurnýting 

Flokkun, 
endurvinnsla, 
endurnýting 

Flokkun, 
endurvinnsla, 
endurnýting 

Flokkun, 
endurvinnsla, 
endurnýting 

Útinám Útinám       Útinám Útinám Útinám 

 Uppskera        Setja niður kartöflur  

